
REPUBLIKA E SHQIPERISE
MINISTRIA E FINANCAVE DHE EKONOMISE



AGJENCIA KOMBËTARE E ARSIMIT, FORMIMIT PROFESIONAL DHE KUALIFIKIMEVE

PROGRAM ORIENTUES PËR PROVIMET PËRFUNDIMTARE

NË PROFILIN “Silvikulturë”, NIVELI, III
(Drejtimi mësimor “Pyje”)  

Tiranë, 2019
Programi orientues për provimet përfundimtare të praktikës profesionale, profili mësimor ”Silvikulturë”, Niveli III përmban kompetencat më të rëndësishme dhe më përfaqësuese për këtë profil mësimor, të trajtuara në modulet e detyruara të praktikës profesionale në klasën të 2(dy) klasat(klasa 12-të dhe 13-të), që i përket këtij niveli.

Ky program i ndihmon nxënësit të përqendrohen në ato kompetenca profesionale, që qëndrojnë në themel të profesionit për këtë nivel kualifikimi. Programi ndihmon, gjithashtu, edhe mësuesit për organizimin e punës për përsëritjen dhe kontrollin përfundimtar të arritjeve të nxënësve. 

Për drejtuesit e të gjitha niveleve, këto programe krijojnë mundësinë e verifikimit paraprak të shkallës së përgatitjes përfundimtare të nxënësve brenda një institucioni të caktuar shkollor, i cili mund të realizohet duke zhvilluar testime përmbledhëse.

Gjatë punës me këto programe kujdes duhet t’i kushtohet përvetësimit të njohurive dhe kompetencave themelore për këtë nivel kualifikimi, të cilat bëjnë të mundur integrimin e nxënësit/es në botën e punës, por edhe që krijojnë vazhdimësinë e shkollimit të tij/saj në shkollat e larta apo në arsimin pas të mesëm.

Gjatë përgatitjes së nxënësve për provimet përfundimtare, është e rëndësishme që herë pas here mësuesit/instruktorët të zhvillojnë testime të nxënësve, me teste praktike, që mund t’i hartojnë vetë. Gjatë hartimit të përmbajtjes së tyre duhen mbajtur parasysh kompetencat e përfshira në këtë program, si edhe udhëzimet për vlerësimin e nxënësve.

Përmbajtja e programit për Provimin e Praktikës Profesionale të integruar

Programi orientues për provimin e praktikës profesionale të integruar, në drejtimin mësimor ”Silvikulturë”, Niveli III është hartuar duke u mbështetur në listën e kompetencave profesionale dhe në modulet e detyruara të praktikës profesionale, që përmban Skeletkurrikuli përkatës. 

a) Lista e kompetencave profesionale për të cilat duhet të vlerësohen nxënësit, detyrat e punës dhe pikët për secilën kompetencë:
	Nr
	Kompetencat profesionale
	Detyrat  e punës
	Pikët



	1 
	Kryerja e inventarizimin dhe zënia e fidanave.


	Të realizojë një/disa nga hapat për inventarizimin e  fidanave të mbjellë dhe zënien e tyre. 
	25

	2
	Kryerja e  procesit  të  damkimit të drurit.
	Të realizojë një/disa  nga proceset e  damkimit të  drurit.
	25

	3
	Kryerja e  llogaritjes  së vëllimit të materialit drusor në një sipërfaqe prove. 
	Të realizojë një llogaritje të thjeshtë të vëllimit të materialit drusor në një sipërfaqe prove(trungjishte). 
	25

	4
	Kryerja e shumëzimit vegjetativ të luleve.
	Të realizojë një/disa nga proceset e shumëzimit vegjetativ të luleve. 
	25

	Shuma
	   100                                                                            


Skema e vlerësimit me nota:

	Pikët e fituara
	Notat

	0 - 40
	4

	41 - 50
	5

	51 - 60
	6

	61 - 70
	7

	71 - 80
	8

	81 - 90
	9

	91 - 100
	            10


Shënime:

· Provimi praktik do të realizohet me anë të metodës së vlerësimit të nxënësve në “poste pune”, grupe pune ose në mënyrë individuale, në mjedise të shkollës(kopështi) ose në pyll/fidanishte.
· Koha për realizimin e të gjitha detyrave duhet të jetë jo më shumë se 3 orë, në përputhje kjo me Udhëzimin për organizimin dhe zhvillimin e provimeve në AFP.
· Në çdo detyrë respektimi i rregullave të sigurimit teknik dhe mbrojtjes së mjedisit duhet të jenë domosdoshmërisht të përfshira në vlerësim.

· Në vlerësimin e kompetencave profesionale, rekomandohet t’i lihet hapësirë për vlerësim dhe bashkëbisedimit profesional ndërmjet anëtarëve të komisionit dhe nxënësit, pasi ai është element i rëndësishëm i secilës prej kompetencave të listuara. Komisioni i vlerësimit duhet të hartojë paraprakisht pyetjet për bashkëbisedimin profesional. 

· Nxënësit duhet të punojnë në mënyrë të pavarur, pa ndërhyrjen e komisionit duke u testuar/vlerësuar në një nga procescet e punës për çdo detyrë, kjo edhe për shkak të kohës së kufizuar 3 orë të provimit praktik.
· Për çdo detyrë, komisioni i vlerësimit duhet të përgatisë instrumentet përkatëse të vlerësimit sipas kompetencave profesionale. Instrumenti i vlerësimit për secilën detyrë duhet të përfshijë të gjitha hapat e realizimit të saj.

· Instrumenti i vlerësimit duhet të përfshijë në përmbajtjen e tij edhe kritere për vlerësimin e kompetencave kyçe profesionale si vetëkontrolli, përgjegjshmëria, manifestimi i guximit, angazhimi fizikisht, mendërisht dhe emocionalisht në kryerjen e detyrave të ndryshme. Gjithashtu, komisioni duhet të hartojë dhe një listë kriteresh vlerësimi për produktin përfundimtar. 
· Për çdo detyrë komisioni duhet të përgatisë udhëzuesin e përmbushjes për nxënësit, ku do të jepen hapat për realizimin e detyrës përkatëse.

Udhëzime për kryerjen e Detyrës 1: “Të realizojë një/disa nga hapat për
inventarizimin e  fidanave të mbjellë dhe zënien e tyre“.
Për realizimin e kësaj detyre nxënësi/nxënësit në grupe kryen/kryejnë secili një/disa nga hapat e mëposhtëme si:
të orientohet me hartën topografike të pyllit(projektin e pyllëzimit), të bëjë ndarjen në blloqe të përafërt, të kufizojë sipërfaqen provë në terren, të numërojë fidanat e zëna, të numërojë fidanat e thara, të numërojë numrin total të fidanave në sipërfaqen provë, të llogarisë përqindjen e fidanave të zëna në sipërfaqen provë dhe të nxjerrë rezultatet për të gjithë sipërfaqen.
Për realizimin e kësaj detyre, nevojitet që nxënësve t’ju vihet në vihet në dispozicion nga komisioni i provimit një objekt(ngastër) pyllëzimi ose parcela(ngastër pylli) e shkollës ose ambjent pylli i afërt si dhe veglat, pajisjet e materialet e mëposhtme:
hartë topografike, fletore shënimesh, formularët model për inventarizimin e zënieve, lapsa, vizore, uniformat e punës dhe katalogje etj.
Komisioni i provimit përgatit paraprakisht instrumentin e vlerësimit, i cili do të jetë një listë kontrolli dhe lista e kritereve të vlerësimit. Gjatë hartimit të listës së kontrollit të përfshihen dhe kompetencat kyçe, të tilla si angazhimi për realizimin e detyrës, pavarësia, kreativiteti, vetëkontrolli etj.
Udhëzime për kryerjen e Detyrës 2: “Të realizojë një/disa nga proceset e damkimit të  drurit”
Për realizimin e kësaj detyre, nxënësi/nxënësit në grupe kryen/kryejnë secili një/disa prej proseseve të mëposhtëme si: të shënojë drurët me çekiç damkë, të masë me diametër matës diametrin e drurit, të vendosë shënjat e damkimit në fund të drurit, të vendosë shënjat e damkimit në lartësinë 1,5- 2 m, të gdhendë lëvoren deri në blanë, të vendosë numrin rendor të damkimit me bojë, të hartojë listë - damkat etj.
Për realizimin e kësaj detyre, nevojitet që nxënësve t’ju vihet në dispozicion një ngastër pylli për damkim si dhe materialet e mëposhtëme:
çekiç damke, diametër matës, hipsometër, metërshirit, tabela të gatëshme si listë damke me tabelën e kubimit nga merren të dhëna e grumbulluara, harta dhe busull orientuese, makinë llogaritëse, bojë zmalto etj.
Gjatë vlerësimit i vihet theksi te verifikimi i shkallës së arritjes së shprehive praktike të përdorimit të mjeteve të punës për realizimin e damkimit të drurit dhe vlerësimit të masës drusore për ndarjen e drurit në lëndë punimi dhe dru zjarri, si dhe asortimentet përcaktëse.
Komisioni i provimit përgatit paraprakisht instrumentin e vlerësimit, i cili do të jetë një listë kontrolli dhe lista e kritereve të vlerësimit. Gjatë hartimit të listës së kontrollit të përfshihen dhe kompetencat kyçe, të tilla si angazhimi për realizimin e detyrës, pavarësia, kreativiteti, vetëkontrolli etj.. 
Udhëzime për kryerjen e Detyrës 3, “Të realizojë një llogaritje të thjeshtë të vëllimit të materialit drusor në një sipërfaqe prove(trungjishte).)”.  
Për realizimin e kësaj detyre nxënësi/nxënësit në grupe kryen/kryejnë secili një prej proseseve të mëposhtëme si: 
përcaktimin e metodës së matjes në trungjishte, llogaritjen e numrit të sipërfaqeve provë që do të merren në ekonominë pyjore, përcaktimin e madhësive e sipërfaqeve provë, përcaktimin dhe vendin ku do të merren sipërfaqet provë, inventarizimin e drurëve me diametër 6 cm e lart brenda sipërfaqeve provë, matjen e lartësive të drurëve, matjen e diametrit të drurëve në lartësi 1.30 cm nga toka, përcaktimin e moshës së drurëve, hedhjen e të dhënave e matjeve në fletën e inventarizimit, llogaritjen e dm, Hm dhe Mm të drurëve të sipërfaqes provë si dhe llogaritjen e vëllimit të drurëve për çdo kategori diametrike. 

Për realizimin e kësaj detyre, nevojitet që nxënësve t’ju vihet në dispozicion nga komisioni i provimit një objekt(ngastër) pyllëzimi si dhe materialet e mëposhtme:
komplete veshje të puntorit, hipsometër, diametër matës, tabela të gatëshme si listë damke me tabelën e kubimit nga merren të dhëna e grumbulluara(formular model), harta, busull orjentuese, makine llogaritëse, kanceleri të ndryshme etj.

Gjatë vlerësimit i vihet theksi te verifikimi i shkallës së arritjes së shprehive praktike, të përdorimit të mjeteve të punës për realizimin e kubimit të drurit, dhe llogaritjen e materialit drusor.
Komisioni i provimit përgatit paraprakisht instrumentin e vlerësimit, i cili do të jetë një listë kontrolli dhe lista e kritereve të vlerësimit. Gjatë hartimit të listës së kontrollit të përfshihen dhe kompetencat kyçe, të tilla si angazhimi për realizimin e detyrës, pavarësia, kreativiteti, vetëkontrolli etj.

Udhëzime për kryerjen e Detyrës 4: “Të realizojë një/disa nga proceset e shumëzimit vegjetativ të luleve”

Për realizimin e kësaj detyre nxënësi/nxënësit në grupe kryen/kryejnë secili një prej proseseve të mëposhtëme si: të ndajë copat për mbjellje, të ndajë copat rrënjore, të ndajë copat gjethore, të pregatisë kalemat për mbjellje, të kryejë mbjelljen.
Për realizimin e kësaj detyre, nevojitet që nxënësve t’ju vihet në dispozicion sera e luleve të shkollës si dhe materialet e mëposhtëme:
vegla të thjeshta dore, si kazma, bel, shatë, cfurqe, krehëra, tezga, pleh organik, dherishte, preparate për dizinfektim, farëra të ndryshme të luleve, uniformat e punës, katalogje etj.
Gjatë vlerësimit të nxënësve bëhet verifikimi i shkallës së arritjes të shprehive praktike për realizimin e proceseve të punës në fidanishte, serën e luleve.
Komisioni i provimit përgatit paraprakisht instrumentin e vlerësimit, i cili do të jetë një listë kontrolli dhe lista e kritereve të vlerësimit. Gjatë hartimit të listës së kontrollit të përfshihen dhe kompetencat kyçe, të tilla si angazhimi për realizimin e detyrës, pavarësia, kreativiteti, vetëkontrolli etj.

Nxënësit vlerësohen me listë kontrolli e cila hartohet nga komisioni i provimit dhe duhet të përmbajë të gjitha hapat e procedurës së realizimit të kësaj detyre. Kjo listë kontrolli mund të përmbajë edhe kritere për vlerësimin e kompetencave kyçe profesionale. Komisioni i vlerësimit duhet të hartojë gjithashtu dhe një listë kriteresh vlerësimi me tolerancën përkatëse për cilësinë e shërbimit.

